ანგარიში სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის მიმდინარე საქმიანობისა და გამოწვევების შესახებ

სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის (შემდგომში - სახელმწიფო ფონდი) საქმიანობის სფეროებია:

· ადამიანით ვაჭრობის (ტრეფიკინგის), ქალთა მიმართ ძალადობის ან/და ოჯახში ძალადობის მსხვერპლთა, დაზარალებულთა დაცვისა და დახმარების მიზნით, სახელმწიფო პოლიტიკის რეალიზაციის ხელშეწყობა; 

· ადამიანით ვაჭრობის (ტრეფიკინგის) მსხვერპლთათვის, დაზარალებულთათვის კომპენსაციის გაცემა და მათი დაცვა, დახმარება და რეაბილიტაციის ხელშეწყობა; 

· ქალთა მიმართ ძალადობის ან/და ოჯახში ძალადობის მსხვერპლთა, დაზარალებულთა დაცვა, დახმარება და რეაბილიტაციის ხელშეწყობა; 

· სექსუალური ხასიათის ძალადობის მსხვერპლთა/დაზარალებულთა დახმარება და რეაბილიტაციის ხელშეწყობა; 

·  ადამიანით ვაჭრობის (ტრეფიკინგის), ქალთა მიმართ ძალადობის  ან/და ოჯახში ძალადობის,  სექსუალური ხასიათის ძალადობის სავარაუდო მსხვერპლთა კრიზისული ცენტრის მომსახურებ(ებ)ით უზრუნველყოფა; 

· შეზღუდული შესაძლებლობის მქონე პირთათვის, ხანდაზმულთა და მზრუნველობამოკლებულ ბავშვთათვის ღირსეული ცხოვრების პირობების შექმნა.

დღეის მდგომარეობით სახელმწიფო ფონდის ფარგლებში ფუნქციონირებს 7 ტერიტორიული ერთეული (ფილიალი) და 8 სტრუქტურული ერთეული (თავშესაფარი, კრიზისული ცენტრი), კერძოდ:

თავშესაფარი/კრიზისული ცენტრი:

· თბილისის ადამიანით ვაჭრობის (ტრეფიკინგის) და ძალადობის მსხვერპლთა მომსახურების დაწესებულება (თავშესაფარი), გაიხსნა 2010 წელს;
· ბათუმის ადამიანით ვაჭრობის (ტრეფიკინგის) მსხვერპლთა მომსახურების დაწესებულება (თავშესაფარი) (საჭიროების შემთხვევაში, მომსახურებას უწევს ასევე ქალთა მიმართ ძალადობის ან/და ოჯახში ძალადობის მსხვერპლებს/დაზარალებულებს და მათზე დამოკიდებულ პირებსაც), გაიხსნა 2006 წელს;
· გორის ძალადობის მსხვერპლთა მომსახურების დაწესებულება (თავშესაფარი  და კრიზისული ცენტრი), თავშესაფარი გაიხსნა 2010 წელს, კრიზისული ცენტრი გაიხსნა 2018 წლის იანვარში;
· ქუთაისის ძალადობის მსხვერპლთა მომსახურების დაწესებულება (თავშესაფარი და კრიზისული ცენტრი), თავშესაფარი გაიხსნა 2014 წელს, კრიზისული ცენტრი გაიხსნა 2017 წელს;
· სიღნაღის ძალადობის მსხვერპლთა მომსახურების დაწესებულება (თავშესაფარი), გაიხსნა 2016 წელს;
· თბილისის ძალადობის მსხვერპლთა მომსახურების კრიზისული ცენტრი,  გაიხსნა 2016 წლის სექტემბერში;
· ოზურგეთის ძალადობის მსხვერპლთა მომსახურების კრიზისული ცენტრი, გაიხსნა 2018 წლის დეკემბერში;
· მარნეულის ძალადობის მსხვერპლთა მომსახურების კრიზისული ცენტრი, გაიხსნა 2019 წლის თებერვალში.
ფილიალი:

· თბილისის ჩვილ ბავშვთა სახლი, დღეის მდგომარეობით ირიცხება 53 ბავშვი; 

· კოჯრის შეზღუდული შესაძლებლობის მქონე ბავშვთა სახლი, დღეის მდგომარეობით ირიცხება 28 ბავშვი;   

· დუშეთის შეზღუდული შესაძლებლობის მქონე პირთა პანსიონატი, დღეის მდგომარეობით ირიცხება 46 შშმ პირი;
·  მარტყოფის შეზღუდული შესაძლებლობის მქონე პირთა პანსიონტი, დღეის მდგომარეობით ირიცხება 69 შშმ პირი;; 
·  ძევრის შეზღუდული შესაძლებლობის მქონე პირთა პანსიონატი, დღეის მდგომარეობით ირიცხება 65 შშმ პირი;  
· თბილისის ხანდაზმულთა პანსიონატი, დღეის მდგომარეობით ირიცხება  46 ხანდაზმული;;
· ქუთაისის ხანდაზმულთა პანსიონატი, დღეის მდგომარეობით ირიცხება 95 ხანდაზმული. 
სახელმწიფო ფონდის ფარგლებში ფუნქციონირებს 24 საათიანი საკონსულტაციო ცხელი ხაზი (116 006), რომელიც უზრუნველყოფს საუბრების ჩაწერას, რამდენიმე სატელეფონო ზარის ერთდროულად მიღებას, კონფერენციის მოწყობას 3 ადამიანზე, ავტომოპასუხეს, მისალმებას, მუშაობას დღის და ღამის რეჟიმებით. ცხელ ხაზზე კონსულტაციის მიღება შესაძლებელია ოჯახში ძალადობის, ქალთა მიმართ ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზე. ცხელი ხაზის ხელმისაწვდომობა, ქართული ენის გარდა, უზრუნველყოფილია დამატებით 7 უცხოურ ენაზე (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ ენებზე). ცხელ ხაზზე ზარის განხორციელება უფასოა აბონენტებისთვის.
აღნიშნულ ეტაპზე მიმდინარეობს ხარისხის სახელმძღვანელოს შემუშავება, რომელიც ორიენტირებულია სახელმწიფო ფონდის მიერ სერვისების მიწოდების სახელმწიფო და შიდა მინიმალურ სტანდარტებთან და მოთხოვნებთან შესაბამისობიდან ბენეფიციარების კეთილდღეობაზე მაღალი სტანდარტებით ზრუნვის ჩარჩოს განვითარებაზე საერთაშორისო საუკეთესო პრაქტიკის გათვალისწინებით. ხარისხის სახელმძღვანელო დოკუმენტის შემუშავებაში ჩართულია 5 ექსპერტი: ოკუპაციური თერაპევტი, ფსიქოლოგი, ფსიქიატრი, სოციალური მუშაკი და ორგანიზაციული განვითარების სპეციალისტი. გასულ კვარტალში შემუშავდა ხარისხის სტანდარტის ზოგადი ორგანიზაციული ჩარჩო და სახელმწიფო ფონდის გრძელვადიანი ზრუნვის მომსახურებების ინდიკატოები. თითოეული ზემოაღნიშნული სპეციალისტი, სახელმწიფო ფონდის შესაბამისი თანამშრომლების ჩართულობით, ამ ეტაპზე მუშაობს თავიანთი სპეციალიზაციის მიმართულებით შეფასების ჩარჩოს განვითარებაზე. მოკლე ხანში დაიწყება შესაბამისი ჩარჩოსა და შეფასების ინდიკატორების გაწერა ძალადობის მსხვერპლთა დაცვისა და დახმარების მომსახურებისათვის.

გაეროს მოსახლეობის ფონდის (UNFPA) მხარდაჭერით, სახელმწიფო ფონდის მიერ, ქალთა მიმართ ძალადობაზე/ოჯახში ძალადობაზე ჯანდაცვის სისტემის რეაგირების გასაუმჯობესებლად, 2016 წლიდან დღემდე ხორციელდება პროგრამა - „ჯანდაცვის რეაგირება (პასუხი) ოჯახში ძალადობაზე/გენდერულ ძალადობაზე“ (Healthcare Response to DV/GBV). აღნიშნული პროექტის ფარგლებში სახელმწიფო ფონდმა, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან აქტიური თანამშრომლობით, შეიმუშავა ქალთა მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე სახელმძღვანელო მითითებები (ჯანდაცვის მომსახურების გაწევის დარგთაშორისი რეაგირების სტანდარტული ოპერაციული პროცედურები), რაც დაეხმარება ჯანდაცვის პირველი და მეორეული რგოლის მუშაკებს გამოავლინონ და შესაბამისი დახმარება გაუწიონ ძალადობის მსხვერპლ ქალებს. ოჯახში ძალადობისა და სექსუალური ძალადობის ფაქტების აღრიცხვიანობის, გამოვლენის, შეფასებისა და შესაბამისი რეფერალის განსახორციელებლად  შემუშავდა და მინისტრის შესაბამისი ბრძანებებით 2018 წლის იანვარში დამტკიცდა სამედიცინო დოკუმენტირების ჩანართი ფორმები სტაციონარულ (ფორმა 108/ნ) და ამბულატორიულ (ფორმა 41/ნ) ბარათებში, რომელთა პილოტირება შემდგომი დანერგვის მიზნით დაიწყო 2018 წლის სექტემბრიდან. კერძოდ, პილოტური პროექტი მიმდინარეობს მთელი კახეთის მასშტაბით - თელავის, ახმეტის, ყვარლის, საგარეჯოს, ლაგოდეხის, სიღნაღისა და დედოფლისწყაროს მუნიციპალიტეტებში სოფლის ექიმების ბაზაზე.  ასევე, თელავში  ავთანდილ ყამბარაშვილის კლინიკასა და თბილისში კლინიკა „კურაციოში“. ამ ეტაპზე მიმდინარეობს პილოტური პროექტის მიმდინარეობაზე დაკვირვება და მონიტორინგი. 2019 წლის ნოემბრიდან მოხდება საპილოტე პროექტის შეფასება. პილოტური პროექტის შედეგიანობის ანალიზი მომზადდება 2019 წლის დეკემბერში. პროექტის ფარგლებში შემუშავდა „ქალის მიმართ ფიზიკური, ფსიქოლოგიური  და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე“ სატრენინგო მოდული. აღნიშნული მოდულის შესაბამისად 2018 წლის განმავლობაში გადამზადდა 100-ზე მეტი ჯანდაცვის მუშაკი თბილისსა და კახეთის რეგიონში. სულ 2016 წლიდან 2018 წლის ჩათვლით აღნიშნული პროექტის ფარგლებში 300-ზე მეტი ექიმი გადამზადდა. 
2016 წელს ფონდის მიერ აშშ საერთაშორისო განვითარების სააგენტოს (USAID) პროექტის – „საქართველოში ოჯახში ძალადობის შემცირება“ ფარგლებში მომზადდა ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის  ეროვნული რეფერალური პროცედურების პროექტი. დოკუმენტის მომზადებაში მონაწილეობა მიიღეს როგორც სახელმწიფო სტრუქტურების, ასევე არასამთავრობო ორგანიზაციების წარმომადგენლებმა. ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის მიერ,  „ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის თაობაზე“ ეროვნული რეფერირების პროცედურების დოკუმენტის პროექტი განახლდა  „ქალთა მიმართ ძალადობისა და ოჯახში ძალადობის პრევენციისა და აღკევთის შესახებ“ ევროპის საბჭოს 2011 წლის 11 მაისის კონვენციის რატიფიკაციასთან დაკავშირებით მიღებული საკანონმდებლო/სამართლებრივ აქტებთან შასაბამისობაში მოყვანის მიზნით. მისი სახელწოდებაა „ქალთა მიმართ ძალადობისა და ოჯახში ძალადობისა მსხვერპლთა გამოვლენის, მათი დაცვის, დახმარებისა და რეაბილიტაციის თაობაზე ეროვნული რეფერირების პროცედურები“ (პროექტი). 2018 წლის ზაფხულში განხორციელებული სტრუქტურული ცვლილებების (სამინისტორები შერწყმა/დაყოფა და სხვ.) გათვალისწინებით რეფერირების დოკუმენტის პროექტში კვლავ გახდა საჭირო შესაბამისი ცვლილებების შეტანის, რაც უზრუნველყო ფონდმა USAID-ის პროექტის ფარგლებში   დასრულებული პროექტი შემდგომი მსვლელობისთვის გამოიგზავნა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში მიმდინარე წლის ივლისში.
საქართველოში განხორციელებული ქმედუუნარობის ინსტიტუტის რეფორმის ფარგლებში საქართველოს კანონში - საქართველოს სამოქალაქო კოდექსში შეტანილი ცვლილებებით შემოღებულ იქნა მხარდამჭერის ინსტიტუტი. ფონდი თავისი კომპეტენციის ფარგლებში უზრუნველყოფს ფონდის დაქვემდებარებაში არსებული პანსიონატების ფსიქოსოციალური საჭიროების მქონე ბენეფიციარებისათვის სასამართლოს მიერ მხარდამჭერების დანიშვნისთვის საჭირო ღონისძიებების განხორციელებას. დღეის მდგომარეობით, ფონდის ფსიქოსოციალური საჭიროების მქონე ბენეფეციართაგან თითქმის ყველას დანიშნული ჰყავს მხარდამჭერი (მათ შორის, ათი ფსიქოსოციალური საჭიროების მქონე ბენეფიციარის საკითხი სასამართლო განხილვის ეტაპზეა, ამასთანავე, სასამართლოს მიერ დაენიშნათ დროებითი მხარდამჭერები). მხარდამჭერის დანიშვნა ესაჭიროება ორ ბენეფიციარს, რომელთა პირადი დოკუმენტაციის მოწესრიგების შემდეგ ფონდი დაუყოვნებლივ მიმართავს სასამართლოს შესაბამისი განცხადებით.    
2019 წელს (იანვარი-ივნისი) მიმდინარე, დასრულებული და დაგეგმილი ინფრასტრუქტურული სამუშაოები:

· ივლისის თვეში გაფორმდა ხელშეკრულება თბილისის კრიზისული ცენტრის პირველი სართულის მე-2 ფლიგელის სრულ სარემონტო სამუშაოების განხორციელებაზე (მიმდინარე).
· ივლისის თვეში დაიწყო თბილისის თავშესაფრის სრული რეაბილიტაცია (მიმდინარე).
· ივნისის თვეში გორში ჩატარდა მცირე სარემონტო სამუშაოები სამზარეულოსა და სასაწყობე ფართში (დასრულებული).
· კოჯრის ბავშვთა სახლში იგეგმება, სახანძრო უსაფრთხოების სამსახურის რეკომენდაციების შესაბამისად, სახანძრო უსაფრთხოების სისტემების, მათ შორის სიგნალიზაციის, მოწყობის სამუშაოების განხორციელება.  
დაგეგმილი პროექტები დონორი ორგანიზაციების მხარდაჭერით
· 2018 წლის ბოლოს ჩეხეთის განვითარების სააგენტოსთვის მომზადდა საპროექტო განაცხადი, რომელიც ეხება დუშეთისა და მარტყოფის შშმ პირთა პანსიონატების (მიმდინარეობს აქტიური მოლაპარაკებები და ველოდებით საბოლოო გადაწყვეტილებას დონორი ორგანიზაციის მხრიდან).

· 2019 წლის დასაწყისში ჩეხეთის განვითარების სააგენტოსთვის მომზადდა საპროექტო განაცხადი, რომელიც ეხება საექსპერტო მხარდაჭერას, დუშეთისა და მარტყოფის შშმ პირთა პანსიონატის დეინსტიტუციონალიზაციის გეგმის და ამ გეგმის ბენეფიციართა შეფასების კომპონენტის განვითარებაში დახმარებას (მიმდინარეობს აქტიური მოლაპარაკებები და ველოდებით საბოლოო გადაწყვეტილებას დონორი ორგანიზაციის მხრიდან).

· 2019 წლის მაისში ორგანიზაცია „People in Need”-თან ერთად მომზადდა პროექტი, რომელიც ეხება შშმ პირების დამოუკიდებელი ცხოვრების ხელშეწყობას და ერთ-ერთ კომპონენტად მოაზრებულია დუშეთისა და მარტყოფის შშმ პირთა პანსიონატის დეინსტიტუციონალიზაცია. ეს პროექტი წარდგენილია USAID-სთვის (მიმდინარეობს აქტიური მოლაპარაკებები და ველოდებით საბოლოო გადაწყვეტილებას დონორი ორგანიზაციის მხრიდან).
· ქალთა მიმართ ოჯახში ძალადობის და ბავშვთა მიმართ სექსუალური ძალადობის შემცირება საქართველოში პროექტი წარმოადგენს 2019 წლის ივლისში დასრულებული 4 წლიანი პროექტის „ოჯახში ძალადობის შემცირება საქართველოში“ მეორე ფაზას. ახალ პროექტში იქნება 4 კომპონენტი: 1) ბავშვთა სერვისების განვითარება, 2) სახელმწიფო ფონდის შესაძლებლობების ზრდა, 3) სოციალური მუშაკების შესაძლებლობების ზრდა და 4) ქალთა და ბავშვთა მიმართ ძალადობისა და მსხვერპლთათვის არსებული სახელმწიფო სერვისების შესახებ ცნობიერების ამაღლება. პროექტი იქნება 4 წლიანი და დაიწყება 2019 წლის ნოერმბერში (მიმდინარეობს აქტიური მოლაპარაკებები და ველოდებით საბოლოო გადაწყვეტილებას დონორი ორგანიზაციის მხრიდან).
· UNICEF-თან მიმდინარეობს აქტიური მოლაპარაკებები ბავშვთა სერვისის საპილოტე პროექტის (ე.წ. „ბარნაჰუსის“ მოდელი) განხორციელების მიმართულებით (მიმდინარეობს აქტიური მოლაპარაკებები და ველოდებით საბოლოო გადაწყვეტილებას დონორი ორგანიზაციის მხრიდან).
· საქართველოს მთავრობაზე წარსადგენად მომზადებულია პაკეტი ფონდის ფილიალ „თბილისის ჩვილ ბავშვთა სახლი“ შენობა-ნაგებობისა და მიწის ნაკვეთის ინვესტორისთვის გასხვისების სანაცვლოდ ორი მცირე საოჯახო ტიპის სახლის აშენება-მოწყობაზე და ფონდისთვის გადმოცემაზე. აღნიშნული ინიციატივის ფარგლებში  დეინსტიტუციონალიზაცია შეეხება დიდი ზომის ბავშვთა სახლს და მოხდება მისი მცირე საოჯახო ტიპის ბავშვთა სახლებით ჩანაცვლება. 
არსებული გამოწვევები
· ამერიკის საელჩოს მხარდაჭერით 2017 წელს დაიწყო პროექტის განხორციელება, რომელიც მიზნად ისახავდა 2018-2019 წლებში მცირე საოჯახო ტიპის 3 (სამი) სახლის აშენებას ფონდისთვის ამ მიზნით გადმოცემულ მიწის ნაკვეთზე, მდებარე თბილისში, ქერჩის ქუჩა #4-ში. ამ დროისთის უკვე დასრულებულია ერთი სახლის მშენებლობა, თუმცა პრობლემას წარმოადგენს აშენებული სახლის სამშენებლო ნებართვა და ექსპლოატაციაში მიღება. აღნიშნულმა პრობლემამ შეაფერხა დანარჩენი 2 სახლის მშენებლობის პროცესი.
· გამოწვევას წარმოადგენს ბავშვზე სპეციფიკურად მორგებული სარეაბილიტაციო სერვისების ნაკლებობა. 
· თბილისის ხანდაზმულთა პანსიონატი (მდებარე ქ.თბილისი, ანაპის 414-ე დივიზიის ქუჩა #55-ში) გათვლილია 200 ბენეფიციარზე, ამჟამად ირიცხება 46 ბენეფიციარი. ამასთან, 2010 წლიდან გამოცხადებული მორატორიუმი. აღსანიშნავია, რომ შენობა-ნაგებობა მძიმე ავარიულ მდგომარეობაშია, რომელსაც ადასტურებს 2014 წელს ლ.სამხარაულის სახელობის სასამართლო ექსპერტიზის ეროვნული ბიუროს მიერ ჩატარებული ექსპერტიზა და შესაბამისი დასკვნა. გარდა აღნიშნულისა, ამხელა შენობა-ნაგებობის შენახვა უკავშირდება ძალიან დიდ ფინანსურ ხარჯებს. ვაწარმობთ მოლაპარაკებებს სსიპ სახელმწიფო ქონების ეროვნულ სააგენტოსთან, რათა მოხდეს აღნიშნული შენობა-ნაგებობის (მიწის ნაკვეთით) ჩანაცვლება ალტერნატიული ფართით, სადაც მოხდება  სათემო ტიპის 2 ხანდაზმულთა პანსიონატის (თითო 24-კაციანი) მოწყობა.
· ბოლო პერიოდში ინტერნსიური ხასიათი შეიძინა ძალადობის მსხვერპლთა თავშესაფრებში, რომელიც ფსიქოლოგიურ-სოციალური რეაბილიტაციის მიზნით შექმნილი დაწესებულებებია, თვითმოვლის უნარის არმქონე და/ან მძიმე ფსიქიკური პრობლემების მქონე პირების შემოდინებამ, რაც მნიშვნელოვნად აფერხებს თავშესაფრის გამართულ ფუნქციონირებას და კეთილგანწყობილი გარემოს შექმნას, ვინაიდან აღნიშნული პირების მომსახურება ძირითადად ზრუნვის კომპონენტს მოიცავს, საჭიროებს შესაბამისი სპეციალისტების ჩართულობას, სფეციფიკურ მომსახურებებს და სცილდება თავშესაფრის მიზნებს. 
· ქალთა მიმართ და ოჯახში ძალადობის ფაქტების გამოვლენის მაღალმა მაჩვენებელმა გაზარდა თავშესაფრის მომსახურებებზე მოთხოვნა, რასაც ვეღარ ფარავს არსებული თავშესაფრები და დღის წესრიგში დგას ახალი თავშესაფრების გახსნის საჭიროება.

· ამჟამად ბათუმის თავშესაფარში ვაკანტურია იურისტის და ფსიქოლოგის პოზიციები, რაც ხელს უშლის თავშესაფრის ეფექტიან ფუნქციონირებას. ივნისში აღნიშნულ პოზიციებზე გამოცხადდა კონკურსი და ივლისის დასაწყისში შეირჩა როგორც იურისტი, ასევე ფსიქოლოგი. ბენეფიციარებისათვის სრულფასოვანი სერვისის მისაწოდებლად ძალიან მნიშვნელოვანია შერჩეული პირების ვაკანტურ პოზიციებზე დანიშვნა.
